Төсөл
МОНГОЛ УЛСЫН ХУУЛЬ


2026 оны ... дугаар                                                                           Улаанбаатар
сарын ...-ны өдөр                                                                                      хот


АВТО ЗАМЫН ТУХАЙ ХУУЛЬД НЭМЭЛТ,
ӨӨРЧЛӨЛТ ОРУУЛАХ ТУХАЙ

1 дүгээр зүйл.Авто замын тухай хуулийн 19 дүгээр зүйлийн 19.2.2 дах заалтыг дор дурдсанаар өөрчлөн найруулсугай:

“19.2.2.зорчигчдын эрүүл ахуй, хөдөлгөөний аюулгүй байдал, байгаль орчин, түүх, соёлын дурсгалд сөрөг нөлөө үзүүлэхээргүй, саадгүй орчин, хүртээмжийн шаардлагыг хангасан байх;”

2 дугаар зүйл.Авто замын тухай хуулийн 23 дугаар зүйлийн 23.3.1 дэх заалтыг дор дурдсанаар өөрчлөн найруулсугай:

“23.3.1.авто замын ашиглалтын байнгын бэлэн байдал, хөдөлгөөний аюулгүй байдал, саадгүй орчин, хүртээмжийн шаардлагыг бүрэн хангах;”

3 дугаар зүйл.Энэ хуулийг Саадгүй орчин, хүртээмжийн тухай хууль хүчин төгөлдөр болсон өдрөөс эхлэн дагаж мөрдөнө.



Гарын үсэг















Төсөл
МОНГОЛ УЛСЫН ХУУЛЬ

2026 оны ... дугаар                                                                           Улаанбаатар
сарын ...-ны өдөр                                                                                      хот


АВТОТЭЭВРИЙН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Автотээврийн тухай хуулийн 6 дугаар зүйлд дор дурдсан агуулгатай 6.2 дах хэсэг нэмсүгэй:

6.2. Саадгүй орчин хүртээмжийн шаардлагыг хангах чиглэлээр нийтийн тээврийн хэрэгслийг саадгүй, хүртээмжийг сайжруулах шинэчлэл, тохируулгад үе шаттайгаар хамруулах.

2 дугаар зүйл.Автотээврийн тухай хуулийн 7 дугаар зүйлийн 7.4 дэх хэсгийг дор дурдсанаар өөрчлөн найруулсугай:

1/7.4. Аймаг, нийслэлийн Засаг дарга нь тээвэрлэгчтэй зөвшилцөн зорчигч тээврийн хүртээмжийн шаардлагыг хангах чиглэлээр дараах үйл ажиллагааг зохион байгуулна:
7.4.1. зорчигчийг саадгүй зорчиход мэдээллээр дэмжих зорилгоор том үсэг, ойлгомжтой дүрс бүхий мэдээлэл, брайль болон тактил тэмдэг, аман тайлбар, туслах ажилтны дэмжлэгийг хангах;

7.4.2. хөгжлийн бэрхшээлтэй иргэн, ахмад настан, жирэмсэн эмэгтэйд зориулсан суудлыг нэгдүгээр эгнээнд тэдэнд ойр, чөлөөтэй зайд тусгайлан төлөвлөж, тод, ойлгомжтой тэмдэглэгээг байршуулж, хэрэгжилтэнд хяналт тавих;

           7.4.3.сонсголын болон харааны бэрхшээлтэй иргэнд давхар хүртээмжтэй байхаар дэлгэцэн хадмал бүхий харааны мэдээлэл, дууны зар хэлбэрийн аудио мэдээллийг ашиглан явах чиглэл, дараагийн буудал болон хоцролт, чиглэл өөрчлөлтийн талаарх мэдээллийг даруй хүргэх;

           7.4.4.зорчигч тээврийн урьдчилан захиалгат, дуудлагад суурилсан үйлчилгээ үзүүлэх, зорчих явцад шаардлагатай тусламжийг үзүүлэх, асран хамгаалагчтай хамт зорчих дэмжлэгийг бүрдүүлэх.

3 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.

Гарын үсэг

Төсөл
МОНГОЛ УЛСЫН ХУУЛЬ

2026 оны ... дугаар                                                                           Улаанбаатар
сарын ...-ны өдөр                                                                                      хот


АХМАД НАСТНЫ ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Ахмад настны тухай хуулийн 11 дүгээр зүйлд дор дурдсан агуулгатай 11.1.5 дах заалт нэмсүгэй:

1/11.1.5. Саадгүй орчин, хүртээмжтэй үйлчилгээний тухай хуульд заасны дагуу ахмад настныг саадгүй зорчих боломжийг бүрдүүлж, хүртээмжтэй үйлчилгээгээр хангана.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг






















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


БАРИЛГЫН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Барилгын тухай хуулийн 11 дүгээр зүйлийн 11.6 дах хэсгийг дор дурдсанаар өөрчлөн найруулсугай:

1/11.6. хөгжлийн бэрхшээлтэй хүн, ахмад настан, жирэмсэн эх, бага насны хүүхэдтэй эцэг эх, асран хамгаалагчийн эрхийг хангах: саадгүй орчин, хүртээмжтэй үйлчилгээний шаардлагыг хангах ба түгээмэл загварт нийцсэн байх;

2 дугаар зүйл.Барилгын тухай хуулийн 12 дугаар зүйлийн 12.1.6 дах заалтыг дор дурдсанаар өөрчлөн найруулсугай:

1/12.1.6. хөгжлийн бэрхшээлтэй хүн, ахмад настан, жирэмсэн эх, бага насны хүүхэдтэй эцэг, эх асран хамгаалагчийн саадгүй орчны хэрэгцээ, хүртээмжийн шаардлагыг хангасан, түгээмэл загварт нийцсэн байх;

3 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.





Гарын үсэг














Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот

БОЛОВСРОЛЫН ЕРӨНХИЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Боловсролын ерөнхий хуулийн 39 дүгээр зүйлийн 39.9 хэсгийг дараах байдлаар өөрчлөн найруулсугай:

1/39.9. Боловсролын сургалтын байгууллага нь Хөгжлийн бэрхшээлтэй хүний эрхийн тухай хууль, Саадгүй орчин, хүртээмжийн тухай хууль болон бусад хуульд заасны дагуу ялгаатай хэрэгцээг хангаж, дараах байдлаар хүртээмжтэй үйлчилгээ үзүүлж, саадгүй орчин бүрдүүлнэ.

39.9.1.ялгаатай хэрэгцээг хангасан тоног төхөөрөмж, сургалтын хэрэглэгдэхүүн, саадгүй орчин бүрдүүлэх;

39.9.2.бүх шатны боловсролын сургалтын байгууллага нь ялгаатай хэрэгцээтэй хүүхэд суралцах орчныг бүрдүүлж, сургалтын хүртээмжийг хангах зорилгоор туслах технологи, дижитал хэрэгслийг ашиглах;

39.9.3.брайль болон харааны бэрхшээлтэй суралцагчдад зориулсан сурах бичгийг боловсруулж, харааны бэрхшээлтэй суралцагчдын суралцах хэрэгцээг хангах;

           39.9.4.хөгжлийн бэрхшээлтэй суралцагч, багш, бусад ажилтнуудад хүртээмжтэй үйлчилгээ үзүүлэх нөхцлийг бүрдүүлэх;

            39.9.5.ялгаатай хэрэгцээтэй суралцагчдад боловсролын үйлчилгээ үзүүлж буй багш, бусад ажилтнуудын цалингийн нэмэгдлийг хуульд заасны дагуу олгох.
   39.9.6.улсын хэмжээнд зохион байгуулагддаг боловсролын шалгалт, мэргэжлийн зэрэг олгох шалгалт, техникийн болон ур чадварын шалгалт, элсэлт, ажилд авах шалгалт болон сургалтын байгууллагуудын зохион байгуулдаг бусад нэгдсэн шалгалтуудад хөгжлийн бэрхшээлтэй шалгуулагчдад шаардлагатай дэмжлэг, хялбаршил, боломжийг бүрдүүлэх.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.

Гарын үсэг
Төсөл
МОНГОЛ УЛСЫН ХУУЛЬ

2025 оны ... дугаар                                                                         Улаанбаатар
сарын ...-ны өдөр                                                                                      хот


ГАМШГААС ХАМГААЛАХ ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Гамшгаас хамгаалах тухай хуулийн 16 дугаар зүйлд дор дурдсан агуулгатай 16.6 дах хэсэг нэмсүгэй.

1/16.6. энэ зүйлийн 16.1-т заасан зарлан мэдээлэл түгээхэд дуугүй хөтөч, дуу авианы мэдээлэл, том бичвэр, брайль, дохионы хэл зэрэг хүртээмжтэй мэдээлэл дамжуулах олон хэлбэрийг зэрэг ашиглана.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.



Гарын үсэг





















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


ЗӨРЧЛИЙН ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Зөрчлийн тухай хуульд дор дурдсан агуулгатай 12.12 дугаар зүйл нэмсүгэй:

1/“12.12 дугаар зүйл.Саадгүй орчин, хүртээмжтэй үйлчилгээний тухай хууль зөрчих
1.Тэргэнцэртэй иргэний зам, налуувч, харааны бэрхшээлтэй иргэний хөтлөгч хавтанг хааж тээврийн хэрэгсэл зогсоосон, эд зүйл байрлуулсан, саадгүй орчин үйлчилгээний хүртээмжийн стандартыг зөрчсөн бол хүнийг гурван зуун нэгжтэй тэнцэх хэмжээний төгрөгөөр, хуулийн этгээдийг гурван мянган нэгжтэй тэнцэх хэмжээний төгрөгөөр торгоно.


2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


НИЙТИЙН МЭДЭЭЛЛИЙН ИЛ ТОД БАЙДЛЫН
ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Нийтийн мэдээллийн ил тод байдлын тухай хуулийн 13 дугаар зүйлд дор дурдсан агуулгатай 13.3 дах хэсэг нэмсүгэй:

1/13.3.Төрийн байгууллагын цахим хуудас, төрийн мэдээлэл хүргэх үйлчилгээнд харааны бэрхшээлтэй хүн болон ахмад настан ашиглахад хялбаршуулсан цэс, дижитал хүртээмжийн стандартыг (WCAG) нэвтрүүлнэ.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг




















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


ОРОН СУУЦНЫ ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Орон сууцны тухай хуулийн 14 дүгээр зүйлд дор дурдсан агуулгатай 14.7 дах хэсэг нэмсүгэй:

14.7.Орон сууцны орц, цахилгаан шат нь хүүхдийн тэрэг болон тэргэнцэртэй хүн зорчих саадгүй орчин бүрдүүлэх, орон сууцны дундын өмчлөлийн зам талбай, тоглоомын талбайн аюулгүй байдлыг орон сууцны өмчлөгчдийн холбоо бүрэн хариуцаж, эвдрэл гэмтлийг нэн даруй засварлах үүрэг хүлээнэ.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.





Гарын үсэг


















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот



ӨРГӨН НЭВТРҮҮЛГИЙН ТУХАЙ ХУУЛЬД
ӨӨРЧЛӨЛТ ОРУУЛАХ ТУХАЙ

1 дүгээр зүйл.Өргөн нэвтрүүлгийн тухай хуулийн 23 дугаар зүйлийн 23.9 дэх хэсгийг дараах байдлаар өөрчлөн найруулсугай:

1/23.9.Радио, телевизийн үйлчилгээ эрхлэгч нь бага, дунд, өсвөр насны хүүхдийг зохисгүй контентоос хамгаалах зорилгоор тодорхой хязгаарлалт хийх арга хэмжээг авах бөгөөд хүүхдийн нэвтрүүлэг, гамшгийн зарлан мэдээлэл нь дохионы хэлний орчуулга эсвэл хадмал орчуулгатай байна.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг


















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


СОЁЛЫН ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Соёлын тухай хуулийн 30 дугаар зүйлд дор дурдсан агуулгатай 30.6 дах хэсэг нэмсүгэй:

1/“30.6.музей, тайзны урлагийн бүтээл үзүүлэх театр,  номын сан нь брайль болон аудио ном, мэдээлэлтэй байх, үзвэр үйлчилгээнд аутизм болон мэдрэхүйн онцлогтой хүүхдүүдэд зориулсан тусгай өрөөтэй байхыг дэмжинэ.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.



Гарын үсэг















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


ТӨМӨР ЗАМЫН ТЭЭВРИЙН ТУХАЙ ХУУЛЬД
НЭМЭЛТ ТУХАЙ

1 дүгээр зүйл.Төмөр замын тухай хуулийн 42 дугаар зүйлд дор дурдсан агуулгатай 42.6.6 дах хэсэг нэмсүгэй:

1/46.2.6.төмөр замын тээврийн буудал, зогсоолд саадгүй орчин бүрдүүлж, тусгай хэрэгцээт иргэдэд үйлчлэх хүний нөөц (чиглүүлэгч ажилтан), тэргэнцэр, зориулалтын ариун цэврийн өрөөгөөр хангах.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.



Гарын үсэг























Төсөл
МОНГОЛ УЛСЫН ХУУЛЬ


2025 оны ... дугаар                                                                           Улаанбаатар
сарын ...-ны өдөр                                                                                      хот


ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 12 дугаар зүйлийн 12.6 дах хэсгийн  “.... тохирох хэрэглэгдэхүүн, түгээмэл загварыг” гэсний өмнө “хүртээмжийн стандарт” гэж нэмсүгэй.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг





















Төсөл
МОНГОЛ УЛСЫН ХУУЛЬ


2025 оны ... дугаар                                                                           Улаанбаатар
сарын ...-ны өдөр                                                                                      хот


ТӨРИЙН ХЯНАЛТ ШАЛГАЛТЫН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Төрийн хяналт шалгалтын тухай хуулийн 9 дүгээр зүйлд  дор дурдсан агуулгатай 9.7 дах хэсэг нэмсүгэй:

“9.7.Төрийн хяналт шалгалтад олон нийтийн оролцоог хангаж, мэдээллийн хүртээмжийг сайжруулах арга хэмжээг авч хэрэгжүүлнэ.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.





Гарын үсэг




















Төсөл
МОНГОЛ УЛСЫН ХУУЛЬ


2025 оны ... дугаар                                                                           Улаанбаатар
сарын ...-ны өдөр                                                                                      хот


ХОТ БАЙГУУЛАЛТЫН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Хот байгуулалтын тухай хуулИЙН 12 дугаар зүйлп дор дурдсан агуулгатай 12.6.4 дэх хэсэг нэмсүгэй:

1/12.6.хүн амын тоо, нягтрал, барилга байгууламж хоорондын зайг хүнд ээлтэй, саадгүй хөдөлгөөний бүсийг (сургуулийн бүс, явган хүний аюулгүй сүлжээ) төлөвлөх.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.




                                                        Гарын үсэг




















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот



ХӨГЖЛИЙН БОДЛОГО, ТӨЛӨВЛӨЛТ,
ТҮҮНИЙ УДИРДЛАГЫН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Хөгжлийн бодлого, төлөвлөлт, түүний удирдлагын тухай хуулийн 6 дугаар зүйлийн 6.7 дах хэсэгт дор дурдсан агуулгатай 6.7.1.г.заалт нэмсүгэй:

1/6.7.1.г.хүн бүрд ээлтэй, саадгүй орчныг бүрдүүлэх, төрийн үйлчилгээний хүртээмжийг сайжруулах, түгээмэл загварын шаардлагыг нэвтрүүлэх зорилтот түвшинг тодорхойлсон байх;

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.







Гарын үсэг















Төсөл
МОНГОЛ УЛСЫН ХУУЛЬ

2025 оны ... дугаар                                                                           Улаанбаатар
сарын ...-ны өдөр                                                                                      хот


ЭРҮҮЛ МЭНДИЙН ТУСЛАМЖ, ҮЙЛЧИЛГЭЭНИЙ
ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Эрүүл мэндийн тусламж, үйлчилгээний тухай хуулийн 14 дүгээр зүйлд дор дурдсан агуулгатай 14.5 дах хэсэг нэмсүгэй:

1/14.5.энэ зүйлийн 14.4-т заасан барилга байгууламжид хүүхэд, ахмад настан, хөгжлийн бэрхшээлтэй хүн бие даан үйлчлүүлэх саадгүй орчин бүрдүүлнэ.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.





Гарын үсэг




















Төсөл
МОНГОЛ УЛСЫН ХУУЛЬ

2025 оны ... дугаар                                                                          Улаанбаатар
сарын ...-ны өдөр                                                                                      хот


ЭМ, ЭМНЭЛГИЙН ХЭРЭГСЛИЙН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Эм, эмнэлгийн хэрэгслийн тухай хуулийн 10 дугаар зүйлд дор дурдсан агуулгатай 10.9 дэх хэсэг нэмсүгэй:

1/10.9.Худалдах тусгай зөвшөөрөл эзэмшигч нь эмийн хэрэглэх заавар, шошгыг харааны бэрхшээлтэй иргэн болон ахмад настан бие даан уншиж, ойлгох боломжийг бүрдүүлж, түгээмэл загварын шаардлагад нийцүүлнэ.

2 дугаар зүйл.Энэ хуулийг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдөнө.





Гарын үсэг





















Төсөл
МОНГОЛ УЛСЫН ИХ ХУРЛЫН ТОГТООЛ

202... оны ... сарын ... өдөр                    Дугаар ...                          Улаанбаатар хот


СААДГҮЙ ОРЧИН, ХҮРТЭЭМЖТЭЙ ҮЙЛЧИЛГЭЭНИЙ ТУХАЙ ХУУЛИЙГ
ХЭРЭГЖҮҮЛЭХ ЗАРИМ АРГА ХЭМЖЭЭНИЙ ТУХАЙ

Саадгүй орчин, хүртээмжтэй үйлчилгээний тухай хууль батлагдсантай холбогдуулан уг хуулийн хэрэгжилтийг хангах зорилгоор Монгол Улсын Их Хурлаас ТОГТООХ нь:

1.Саадгүй орчин, хүртээмжтэй үйлчилгээний тухай хуулийг хэрэгжүүлэх чиглэлээр дараах арга хэмжээг авч хэрэгжүүлэхийг Монгол Улсын Засгийн газарт даалгасугай:

1.1.Хуульд заасан дагаж мөрдөх захиргааны хэм хэмжээний акт, журам, аргачлал болон барилга байгууламж, зам тээвэр, мэдээлэл харилцааны хүртээмжийн үндэсний стандартыг олон улсын түгээмэл загварт нийцүүлэн шинэчлэх ажлыг хууль хүчин төгөлдөр болсон өдрөөс хойш нэг жилийн дотор зохион байгуулах;

1.2.Улсын болон орон нутгийн төсвийн хөрөнгө оруулалтаар шинээр баригдах барилга байгууламж, авто замын зураг төсөлд хүртээмжийн үнэлгээ хийх, хяналт тавих тогтолцоог Хөгжлийн бодлого, төлөвлөлтийн тухай хууль болон Төсвийн тухай хуультай уялдуулан бүрдүүлэх;

1.3.Төрийн байгууллагуудын эзэмшил, өмчлөлд байгаа барилга байгууламж, авто зам, талбай болон цахим үйлчилгээнд хүртээмжийн иж бүрэн үзлэг, үнэлгээг хийж, шаардагдах зардлыг үе шаттайгаар улсын болон орон нутгийн төсөвт тусгах;

1.4.Төрийн үйлчилгээний нэгдсэн систем (E-Mongolia) болон төрийн байгууллагуудын албан ёсны цахим хуудсыг харааны, сонсголын бэрхшээлтэй болон ахмад настанд хүртээмжтэй болгох дижитал хүртээмжийн стандартыг (WCAG) бүрэн нэвтрүүлэх;

            1.5.Сэргээн засах, туслах технологийн үндэсний төвийг бэхжүүлэх, хөгжлийн бэрхшээлтэй иргэдэд олгох туслах бүтээгдэхүүний нэр төрөл, чанарыг олон улсын жишигт нийцүүлэн нэмэгдүүлэх, санхүүжилтийн тогтолцоог шинэчлэх;

1.6.Саадгүй орчин бүрдүүлэх, зохих тохируулга хийсэн хувийн хэвшлийн аж ахуйн нэгжүүдийг дэмжих татварын болон татварын бус дэмжлэг, урамшуулал үзүүлэх зохицуулалтыг холбогдох хууль тогтоомжид өөрчлөлт оруулах санал боловсруулан Улсын Их Хуралд танилцуулах.

2.Саадгүй орчин, хүртээмжтэй үйлчилгээг бүрдүүлэх чиглэлээр дараах арга хэмжээг авч хэрэгжүүлэхийг аймаг, нийслэлийн Иргэдийн Төлөөлөгчдийн Хурал болон Засаг дарга нарт даалгасугай:

2.1.Орон нутгийн хөгжлийн хөтөлбөр, газар зохион байгуулалтын төлөвлөгөөнд саадгүй орчин бүрдүүлэх зорилтыг тусгах, нийтийн эзэмшлийн зам, талбайг стандартад нийцүүлэн засаж шинэчлэхэд шаардагдах төсвийг орон нутгийн төсөвт жил бүр тусган батлах;

2.2.Нийтийн тээврийн үйлчилгээний парк шинэчлэлийг хийхдээ хөгжлийн бэрхшээлтэй иргэн, ахмад настан, хүүхэд зорчиход зориулагдсан стандартад нийцсэн тээврийн хэрэгслийн эзлэх хувийг үе шаттайгаар нэмэгдүүлэх.

[bookmark: _heading=h.6qqq54chk5uc]3.Тогтоолын хэрэгжилтэд хяналт тавьж ажиллахыг Улсын Их Хурлын Нийгмийн бодлогын байнгын хороо болон Эдийн засгийн байнгын хороонд тус тус даалгасугай.

4.Энэ тогтоолыг Саадгүй орчин, хүртээмжтэй үйлчилгээний тухай хууль хүчин төгөлдөр болсон өдрөөс эхлэн дагаж мөрдсүгэй.



Гарын үсэг
